
Sud Bosne i Hercegovine

Суд Босне и Хецеговине

Broj: S1 3 Iž 048845 24 Iž                                            
Sarajevo, 13.08.2024.godine

Sud Bosne i Hercegovine, u vijeću Apelacionog odijeljenja sastavljenom od sudija Mirsade Džindo, kao predsjednika vijeća, Zvjezdane Antonović i Redžiba Begića, kao članova vijeća, odlučujući o žalbi Vedrana Stevanovića sin Miladina, sa boravištem u ..., izjavljenoj protiv Odluke Centralne izborne komisije Bosne i Hercegovine broj: 06-1-07-1-620-2/24 od 05.08.2024.godine o odbijanju upisa u izvod iz Centralnog biračkog spiska za glasanje izvan Bosne i Hercegovine za Lokalne izbore 2024.godine, u nejavnoj sjednici, održanoj dana 13.08.2024.godine, donio je 
R J E Š E N J E

Žalba se odbacuje.
O b r a z l o ž e n j e

Odlukom Centralne izborne komisije Bosne i Hercegovine, broj i datum navedeni u uvodu, odbijen je upis u izvod iz Centralnog biračkog spiska za glasanje izvan Bosne i Hercegovine za Lokalne izbore 2024. godine po podnesenim prijavama do 23.07.2024. godine, jer nisu ispunjeni uslovi propisani odredbom člana 3.15 stav 2. i 3. Izbornog zakona Bosne i Hercegovine. U odnosu na žalitelja odbijen je upis iz razloga što je žalitelj nije dostavio validan dokaz o adresi boravišta u inostranstvu.
Protiv ove odluke u ime žalitelja žalba je podnijeta putem e-maila, sa e-mail .... U istoj navodi da se ne slaže sa odlukom CIK BiH jer je uredno priloženo uvjerenje o prebivalištu na kojem je tačno navedena adresa, a isto je izdato od strane MUP Republike Srbije, te da se prijava trebala odbaciti a ne odbiti ako ne ispunjava formalne uslove.  
Centralna izborna komisija Bosne i Hercegovine je u datom odgvoru na žalbu, predložila da se ista odbaci kao nedopuštena, odnosno da se ista odbije kao neosnovana.
Žalba nije dopuštena.

Uvidom u spis predmeta Sud je utvrdio da je žalba u ime Vedrana Stevanovića izjavljena sa e-mail ..., a sa koje adrese je upućeno još sto žalbi. Međutim, u Obrascu prijave za glasanje izvan BiH u koloni D. pod tačkom 6. u kontakt podacima je upisana e-mail adresa ..., a s koje adrese bi žalitelj mogao izjavljivati i pravne lijekove na odluke Centralne izborne komisije BiH. Kada se cijeni broj dostavljenih žalbi sa iste mail adrese i činjenica da žalba nije izjavljena sa adrese navedne u prijavi, proizlazi da je izjavljena od strane neovlaštenog lica.

Obzirom da žalitelj nije dostavio punomoć za izjavljivanje žalbe na pobijanu odluku Centralne izborne komisije BiH, to se ista ne može tretirati kao dozvoljena i izjavljena od ovlaštenog lica.

Kako je po shvatanju apelacionog vijeća žalba izjavljena od neovlaštenog lica, u smislu odredbe člana 180. stav 3. Zakona o parničnom postupku pred Sudom BiH („Službeni glasnik BiH“ broj: 36/04, 84/07 i 58/13), to je istu, analognom primjenom člana 191. stav 1. tačka 1. citiranog zakona, a koji se primjenjuje temeljem odredbe člana 60.a) Zakona o upravnim sporovima Bosne i Hercegovine („Službeni glasnik BiH“, broj: 19/02 do 74/10), valjalo odbaciti kao nedopuštenu
                                                                  

  Predsjednik vijeća
   
      
                                                                         S u d i j a 
    Mirsada Džindo
Sud Bosne i Hercegovine, Sarajevo, ul. Kraljice Jelene br. 88

